
ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ ոստիկանության «Հայաստանի Հանրապետության  կառավարությանն առընթեր ոստիկանության «ՀՀ կառավարությանն առընթեր ոստիկանության ստորաբաժանումների կողմից ՀՀ անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում» ծրագրի արտաբյուջետային հաշվի միջոցների ծախսման 2013 թվականի նախահաշիվները հաստատելու, Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի № 1616-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ
«Ոստիկանության մասին» ՀՀ օրենքով (15-րդ հոդված) ոստիկանությունը պարտավոր է ապահովել, այդ թվում`  պայմանագրային հիմունքներով, օբյեկտների և գույքի պետական պահպանությունը: 

Ոստիկանության նշված պարտավորությունն իրականացվում է ՀՀ ոստիկանության`

· Պետական պահպանության գլխավոր վարչության (ՊՊԳՎ) և ենթակա 52 ինքնուրույն կառուցվածքային ստորաբաժանումների (ենթակա հիմնարկների),

· Ոստիկանության զորքերի ՀԱԷԿ պահպանության գումարտակի,

· Ոստիկանության Երևանի մետրոպոլիտենի բաժնի,

· Ոստիկանության Երևան քաղաքի վարչության, 

· Քրեական հետախուզության գլխավոր վարչության անչափահասների հետ տարվող աշխատանքների բաժանմունքի (երեխայի աջակցության կենտրոն), 
· Հասարակական կարգի ապահովման վարչության անասնահամաճարակության դեմ պայքարի և կարանտին միջոցառումների անցկացման դասակի կողմից: 


Նշված ստորաբաժանումների (պետական հիմնարկների) արտաբյուջետային միջոցները գոյանում են պայմանագրային հիմունքներով իրականացվող  պետական պահպանության և անվտանգության ապահովման ծառայությունների դիմաց ստացվող վճարներից: 


Պետական պահպանության և անվտանգության ապահովման առկա և նախատեսվող  բոլոր պայմանագրերի գծով  արտաբյուջետային հաշիվների ընդամենը մուտքերի  2013 թ-ի  ծրագրային ցուցանիշը  կազմում է 9050.5 մլն. դրամ, որը  նախորդ տարվա` 2012 թ.-ի  մուտքերի`

· փաստացի  6304.7 մլն. դրամ կատարողականից ավելի  է 2745.8  մլն. դրամով  կամ 43.6 %-ով  իսկ 

· ծրագրային  6763.1 մլն. դրամ   ցուցանիշից` 2287.4  մլն. դրամով կամ 33.8 %-ով: 
Տվյալ ծրագրի գծով  ընդամենը մուտքերի կառուցվածքը, ըստ ՀՀ կառավարության 24.02.2005թ.-ի № 265-Ն որոշման հիման վրա բացված արտաբյուջետային միջոցների հաշիվներ տնօրինող ստորաբաժանումների հետևյալն է.

· ՀՀ ոստիկանության պետական պահպանության գլխավոր վարչություն`  8012.3 մլն. դրամ կամ ամբողջի` 88.5 %-ը,

· ՀՀ ոստիկանության զորքեր`  367.5 մլն. դրամ, ամբողջի` 4.1 %-ը,

· ՀՀ ոստիկանության կենտրոնական ապարատ` 670.7 մլն. դրամ կամ ամբողջի` 7.4 %-ը:

Պետական պահպանության և անվտանգության ապահովման ծրագրի 2013թ.-ի արտաբյուջետային  միջոցների  ելքերի (ծախսերի) հաշվարկային ցուցանիշների հանրագումարը, ներառյալ տարեսկզբի 145.3  մլն. դրամ մնացորդը,  կազմում է 9195.8 մլն. դրամ, որը նախորդ տարվա` 2012թ.-ի.

· փաստացի` 6307.5  մլն. դրամ կատարողականը գերացանցում է 2888.3 մլն. դրամով, կամ 45.8 %-ով  իսկ 

· ծրագրային ցուցանիշը`  2284.6  մլն. դրամով կամ  33.1  %-ով:

Ծախսերը, ըստ արտաբյուջետային հաշիվներ տնօրինող ստորաբաժանումների  հետևյալն է.
· ՀՀ ոստիկանության պետական պահպանության գլխավոր վարչություն`  8074.9  մլն. դրամ կամ ամբողջի` 87.8 %-ը,

· ՀՀ ոստիկանության զորքեր`  367.5 մլն. դրամ, ամբողջի` 4.0 %-ը,

· ՀՀ ոստիկանության կենտրոնական ապարատ` 753.4 մլն. դրամ կամ ամբողջի` 8.2  %-ը:

Ստորև ներկայացվում է ոստիկանության 2013թ.-ի արտաբյուջետային միջոցների եկամուտների և ծախսերի ծրագրային ցուցանիշների հիմնավորումները` ըստ արտաբյուջետային հաշիվներ տնօրինող ստորաբաժանումների  
1) ՀՀ ոստիկանության պետական պահպանության գլխավոր վարչություն (ՊՊԳՎ) .
ՊՊԳՎ և ենթակա 52  ինքնուրույն կառուցվածքային ստորաբաժանումների (ենթակա հիմնարկների)    կողմից իրավաբանական և ‎ֆիզիկական անձանց մատուցվող պահպանության և անվտանգության ապահովման ծառայությունների գծով 2012թ.-ի տարեվերջի դրությամբ  առկա  պայմանագրերի ընդհանուր թիվը  կազմել է 3802 պայմանագիր, 6411.6 մլն. դրամ գումարով, որից.
· կայուն  պահակետերի միջոցով  պահպանության 1035 պայմանագիր`  գումարով` 5322.6 մլն. դրամ (մեկ պայմանագրի տարեկան միջին գումարը` 5142.0 հազ. դրամ)

· կենտրոնացված պահպանության դիտակետերի միջոցով պահպանության 2377 պայմանագիր, գումարով` 970.9 մլն. դրամ (մեկ պայմանագրի տարեկան միջին գումարը`  408.5 հազ. դրամ),
· բնակարանների պահպանության 390 պայմանագիր` 118.1 մլն. դրամ գումարով (տարեկան միջին գումարը`  302.8 հազ. դրամ) :
Հարկ է նշել, որ 2012թ.-ի տարեսկզբի  համեմատ տարեվերջի դրությամբ կնքված  վերը նշված պայմանագրերը ներառում են նոր օբյեկտների պահպանության գծով`  126 և  բարձրացված սակագներով վերակնքված 184 պայմանագիր, որի  արդյունքում պայմանագրերով սահմանված  գումարներն, ընդհանուր առմամբ,  աճել են  10.8 % -ով  կամ 683.2 մլն. դրամ գումարով:

Վերոգրյալից բացի, ՀՀ կառավարության 20.12.2012թ.-ի № 1627-Ն որոշմամբ հաստատված պայմանագրային հիմունքներով  պահպանության և անվտանգության ապահովման ծառայությունների իրականացման տարեկան ծախսերի նորմատիվներին (նոր սակագներին) համապատասխան վերակնքման ենթակա  պայմանագրերով 2013թ.-ին նախատեսվում է  լրացուցիչ ապահովել`  գումարով 1470.9 մլն. դրամ  մուտքեր:

Պլանավորվող  տարվա`  2013-ի   արտաբյուջետային միջոցների մուտքերի պլանում ներառվել է նաև մատուցվող ծառայությունների գծով  ՊՊԳՎ 50 ստորաբաժանման 01.01.2013թ.-ի դրությամբ առկա ընթացիկ  դեբիտորական պարտքերը` 129.8 մլն. դրամ ընդհանուր գումարով:

Այսպիսով, ՊՊԳՎ 2013թ.-ին հավաքագրման ենթակա արտաբյուջետային միջոցների մուտքերի հանրագումարը կազմում է  8012.3 մլն. դրամ (6411.6 + 1470.9 + 129.8), որը  2012թ.-ի նուն ցուցանիշի փաստացի կատարողականը գերազնացում է  շուրջ 2.497.2  մլն. դրամ գումարով կամ 45.3 %-ով: Նշված Էական աճը պայմանավորված է ինչպես արդեն իսկ  նոր կնքված և վերակնքված, այնպես էլ բարձրացված (զինծառայողների եկամտային հարկը ներառող)  սակագներով նոր կնքման և վերակնքման ենթակա  պայմանագրերով:

ՊՊԳՎ ընթացիկ տարվա հիմնական խնդիրն է  հանդիսանալու նոր սակագներով  գործող պայմանագրերի վերակնքումը, քանի որ այդ դեպքում հնարավոր կլինի ապահովել  զինծառայողների և նրանց հավասարեցված  անձանց եկամտային հարկի գումարները լրիվ և ժամանակին պետական բյուջե փոխանցելու պարտավորությունը: Խնդիրը, տվյալ դեպքում, կայանում է նրանում, որ  ինչպես ցույց է տալիս տարիների փորձը, տնտեսավարող սուբյեկների զգալի մասը, որպես կանոն, հրաժարվում են  պահպանության և անվտանգության ապահովման ծառայությունների արժեքը սահմանված չափերով  բարձրացնելուց (պայմանագրերը վերակնքելուց): Իսկ այդ պայմանագրերի միակողմանի լուծման դեպքում  ՊՊԳՎ և ենթակա ստորաբաժանումները կզրկվեն  եկամուտների զգալի մասից, որը բոլոր հավասար պայմաններում կհանգեցնի համակարգի ֆինանսատնտեսական գործունեության հիմնական ցուցանիշների էական վատթարացման:
Հարկ է նշել նաև, որ արտաբյուջետային միջոցների պլանային մուտքերի հաշվարկներում չեն ներառվել ՀՀ կառավարության 2004թ.-ի ապրիլի 29-ի № 1008-Ն որոշմամբ հաստատված ցանկում ընդգրկված և ՀՀ ոստիկանության կողմից պետական պահպանության ենթակա մի շարք, այդ թվում  կարևորագույն նշանակության 94 օբյեկտ (կապտաժային կառուցվածքներ, պոմպակայաններ, ջրի մաքրման կայաններ, արտեզային հորեր, օրվա կարգավորող ջրամբարներ և այլն), քանի որ դրանց պահպանությունը տարիներ շարունակ չի իրականացվում ոստիկանության մասնագիտացված ստորաբաժանումների կողմից: 

Այլ կերպ ասած ՀՀ կառավարության վերը նշված որոշման պահանջներից շեղումները գործնականում նվազեցնում (սահմանափակում) են պետական պահպանության ոստիկանության ստորաբաժանումների  եկամուտների  կանխատեսելի աղբյուրները:
Վերագրյալի նկատառմամբ նպատակահարմար է հանձնարարել շահագրգիռ մարմիններին ՀՀ ոստիկանության հետ համատեղ  ուսումնասիրել ՀՀ կառավարության որոշմամբ կարևորագույն ճանաչված  վերը նշված օբյեկտների պահպանության և անվտանգության ապահովման առկա իրավիճակը և արդյունքների հիման վրա ներկայացնել առաջարկություն` այդ օբյեկտները պետական պահպանության վերցնելու  կամ  ոստիկանության կողմից պետական պահպանության ենթակա օբյեկտների ցանկից հանելու    վերաբերյալ:

Պլանավորվող տարվա արտաբյուջետային մուտքերի կանխատեսվող աճին համահունչ ավելանում է նաև ՊՊԳՎ համակարգի 2013թ.-ի    արտաբյուջետային միջոցների ելքերը (ծախսերը), որը տարեսկզբի մնացորդի հետ միասին կազմում է 8074.9 մլն. դրամ և 2533.3 մլն. դրամով կամ 45.7  %-ով ավելի է քան 2012թ.-ի փաստացի ծախսը:  Նշված աճի հիմնական մասը` 84.2 %-ը, գումարով 2133.4 մլն. դրամ բաժին է ընկնում աշխատանքի վարձատրության ֆոնդին և պայմանավորված է, մի կողմից, նոր եկամտային հարկի կիրառման, մյուս կողմից, նոր կնքված և նախատեսվող պայմանագրային օբյեկտների ըստ այդմ նաև ՊՊԳՎ թվաքանակի ավելացման հիմնական հանգամանքներով:
Ընդամենը ծախսերի գերակշիռ մասը`  97.4 %-ը, գումարով` 7867.9  մլն. դրամ` ընթացիկ, իսկ 2.6 %-ը` 206.9 մլն. դրամ` ոչ ‎ֆինանսական ակտիվների գծով (կապիտալ) ծախսերն են:   

Ընթացիկ ծախսերի 85.7 %-ը, գումարով` 6744.4 մլն. դրամ աշխատանքի վարձատրության, դրան հավասարեցված միջոցների և նպաստների (արձակման միանվագ դրամական օգնություններ և այլն) նպատակային հատկացումներն են իսկ տարբերությունը,  գումարով` 1123.5 մլն. դրամ (14.3 %)` համակարգի կենսաապահովման մյուս բոլոր ընթացիկ ծախսերը, որից շարունակական ծախսերը`  114.7 մլն. դրամ (1.5 %),  գործուղումները` 56.3 մլն. դրամ (0.7 %), շենքերի և շինությունների, մեքենաների և սարքավորումների ընթացիկ նորոգման և պահպանման ծախսերը` 52.2 մլն. դրամ (0.7 %), գրասենյակային, տրանսպորտային, առողջապահական, կենցաղային, սննդի և հատուկ նպատակային նյութերը, հանդերձանքի ձեռք բերման գծով ծախսերը`  854.4 մլն. դրամ (10.9 %) և այլն:
Ընթացիկ ծախսերը, ըստ տնտեսագիտական դասակարգման հոդվածների հաշվարկվել և նախատեսվել է հիմք ընդունելով օրենսդրությամբ սահմանված պահանջները: Մասնավորապես.

- Աշխատանքի վարձատրություն և դրան հավասարեցված միջոցներ (4111 հոդված). հաշվարկները կատարվել է «Եկամտային հարկի մասին» ՀՀ օրենքի, ՀՀ Կառավարության 2011թ. ապրիլի 21-ի թիվ 469-Ն, 2012թ. դեկտեմբերի     6-ի թիվ 1527-Ն և  դեկտեմբերի  20-ի  թիվ 1627- Ն  որոշումներով սահմանված  դրույքաչափերի, լրավճարների, հավելավճարների և պարգևավճարների չափերի  հիման վրա:  Նկատի է առնվել   նաև   հերթափոխությամբ ծառայության անցման կարգն ու պայմանները (այդ թվում տրամադրվող հանգստի ժամանակը) պահպանելու օրենսդրական պահանջները:
Պետք նշել, որ 2013թ.-ին ըստ էության անփոփոխ է մնում ՊՊԳՎ աշխատողներին փաստացի վճարվող ամսական անվանական աշխատավարձերի չափերը: Այն ինչպես 2011-2012թթ.-ին այնպես էլ 2013թ.-ին, բոլոր հավասար պայմաններում, ներառյալ պարենի փոխհատուցումը  կկազմի. ոստիկանության պաշտոններ զբաղեցնող ծառայողների առումով`  98.1 հազ. դրամ, հրաձիգների, ոստիկանության կոչում չունեցող  մասնագետների և տեխսպասարկող անձնակազմի գծով`  51.2  հազ. դրամ: 

- Այլ վարձատրություններ (4115 հոդված). Հաշվարկվել է  ՀՀ Կառավարության
20.09.2003թ. թիվ 1141-Ն որոշմամբ  պարենի դիմաց տրվող 10-հազարական դրամ փխհատուցման չափով, գումարով` 378.2  մլն.դրամ:

- Էներգետիկ, կոմունալ, կապի ծառայություններ    (4212, 4213 և 4214 հոդվածներ). Համապատասխանաբար`     39,6 մլն.դրամ, 4.7 մլն. դրամ և 45.7 մլն. դրամ: Հիմք է ընդունվել գործող սակագները, հաշվի առնելով  ՊՊԳՎ և ենթակա 5 ստորաբաժանման այլ վայրեր տեղափոխվելու հանգամանքով պայմանավորված  նոր, ավելի մեծ մակերեսով զբաղեցրած տարածքների ծախսերը, եկամտային հարկի հաշվետվությունները բացառապես էլեկտրոնային եղանակով  ներկայացնելու համար բոլոր ստորաբաժանումներում ինտերնետի առկայությունը,  GPS    համակարգի   ներդրմամբ պայմանավորված  կապի ծախերը  և այլն:


- Ապահովագրական ծախսեր   (4215 հոդված)`   7. 6 մլն.դրամ. ՊՊԳՎ և ենթակա բոլոր ստորաբաժանումների  շահագործման մեջ  գտնվող, ինչպես նաև  պլանավորվող տարում ձեռք բերվող ավտոտրանսպորտային միջոցների պարտադիր պետական ապահովագրության գումարն է : Միջին ապահովագրական վճարը կազմում է 47.7 հազ. դրամ:


- Գույքի և սարքավորումների վարձակալություն   (4216 հոդված)`  17,2 մլն..դրամ: Տվյալ հոդվածով նախատեսվում են  ՊՊԳՎ  Կենտրոնականի, Ապարանի, Ջերմուկի, Արմավիրի և Մեղրիի պահպանության բաժինների` 820 քառ. մետր  ընդհանուր մակերեսով վարչական շենքերի, տարեկան գումարով` 13.5 մլն. դրամ (1 ք.մ. տարեկան միջին գինը` 15.95 հազ. դրամ) վարձակալության,  ինչպես նաև ՊՊԳՎ  «Պլանար»   դիտավահանակի միջոցով  Երևան  քաղաքի տարածքում  հեռախոսագիծ չունեցող   օբյեկտների    պահպանությունն   իրականացնելու ալեհավաք - վերահաղորդիչներ տեղակայելու համար  շենքերի  տանիքների  վարձակալության գումարները:  Տվյալ հոդվածում է ներառված նաև ՊՊԳՎ ստորաբաժանումների կողմից վարձակալված 7 միավոր ավտոտրանսպորտային միջոցների (որից 2-ը վարորդով)  տարեկան` 3.6 մլն. դրամ վարձավճարի գումարները :
        - Ներքին գործուղումներ  (4221 հոդված)`  51.3 մլն. դրամ:  Գործուղման ծախսերի  փոխհատուցման  հաշվարկման հիմք է ընդունվել ՀՀ Կառավարության 16.10.2008թ. «Ծառայողական գործուղման մեկնած աշխատողների գործուղման ծախսերի հատուցման վճարման կարգի  մասին» 1243-Ն որոշմումը  և ՊՊԳՎ գործուղումների պլանով, ծառայական խնդիրների կատարման,  մեթոդական   օգնության,  աշխատակիցների  որակավորման  բարձրացման  և վերապատրաստման  նպատակով, նախատեսվող գործուղումները:  Գործուղման ծախսերի մեջ  համեմատաբար մեծ է (52.1 %) Թումանյանի պահպանության բաժնի ոստիկանների կողմից Այրում կայարանից ՀՀ տարացքում բեռնատար    գնացքների  վտանգավոր  բեռների ուղեկցման նպատակով նախատեսվող ծախսերը: 

- Արտասահմանյան գործուղումների  գծով  ծախսեր  (4222 հոդված)`  5.0 մլն.դրամ: Նախատեսվում է ՀՀ ոստիկանության ՊՊԳՎ  2013թ.-ի  բարեփոխումների  ծրագրային միջոցառումների  շրջանակներում   Ռուսաստանի Դաշնության Մոսկվա և  Բելոռուսի հանրապետության Մինսկ քաղաքներ, գործուղել 3 ական անդամներից բաղկացած պատվիրակություն, 5-ական օրով, այդ   երկրներում գործունեության տվյալ   բնագավառում  կիրառվող  փորձի, տեխնիկական  միջոցների  և տեխնոլոգիաների  ուսումնասիրության նպատակով:

- Վարչական ծառայություններ (4231 հոդված)` 0.4 մլն.դրամ: Նախատեսվում է ստորաբաժանումների գործավարական և հաշվապահական փաստաթղթերի՝ շուրջ 800 գործ,  յուրաքանչյուրը  500-ական դրամով կազմարարական  ծառայությունների համար:

- Համակարգչային ծառայություններ    (4232 հոդված)`  1.7 մլն. դրամ: Հոդվածում ներառված է ՊՊԳՎ 52 ստորաբաժանման   80   միավոր համակարգչի հակավիրուսային  ծրագրերի` 1.2  մլն.դրամ արժեքը (միավորը` 15.0 հազ. դրամ գնով), ինչպես նաև շահագործվող   համակարգիչների օպերացիոն համակարգի թարմացման ծախսերը`   480.0 հազ.դրամ   ընդհանուր գումարով:

- Աշխատակազմի մասնագիտական զարգացման  ծառայություններ  (4233 հոդված)`    3.5  մլն.դրամ:  Նախատեսվում է  «ՀՀ ոստիկանության կրթահամալիր» ՊՈԱԿ –ի հետ կնքվող պայմանագրերի հիման վրա ոստիկանության կրտսեր խմբի պաշտոններում նշանակման ենթակա թվով 170 թեքնածուների ուսումնական դասընթացների կազմակերպման և անցկացման ծախսերի փոխհատուցման համար: Մեկ թեքնածուի դասընթացի միջին արժեքը`  20515.3 դրամ:  

- Տեղակատվական ծառայություններ (4234 հոդված)`  22,8 մլն.դրամ:  Տվյալ հոդվածով նախատեսվել է ՊՊԳՎ և ենթակա ստորաբաժանումների 13824 միավոր ծառայողական մատյանների, գրքերի, հաշվառման տեղեկագրերի, բլանկների տպագրության ծախսերը, ընդհանուր գումարով` 4.9 մլն. դրամ,  ,,02,,  շաբաթաթերթի և այլ թերթերի բաժանորդագրության ծախսերը, ինչպես նաև ՊՊԳՎ ստորաբաժանումների կողմից մատուցվող ծառայությունները լուսաբանելու, գործունեության թափանցիկությունն ապահովելու և ոստիկանության նկատմամբ բնակչության վստահությունն ամրապնդելու  նպատակով քարոզչության,  մատուցվող ծառայությունների գովազդի ծախսերը:


- Կենցաղային և հանրային սննդի ծառայություններ   (4236 հոդված)`  0.1 մլն. դրամ:

          Նշված գումարը նախատեսվում է փափուկ գույքի քիմիական  մաքրման և վարագույրների լվացման ծառայությունների  ծախսերը կատարելու  համար:

- Ներկայացուցչական ծախսեր   (4237 հոդված)`  6,3  մլն. դրամ: Նախատեսվում է   ԱՊՀ 3 երկրի, 6-ից 12 անդամով պատվիրակությունների 3 օրով ընդունելության կազմակերպման, թարգմանչական ծառայությունների , հրուրանոցային սպասարկման,   հուշանվերների ձեռք բերման, ինչպես նաև ֆուրշետների կազմակերպման  ծախսերը ֆինանսավորելու համար: Ծախսերի հաշվարկման համար հիմք է ընդունվել ՀՀ կառավարության 10.09.2009թ-ի «Հայաստանի Հանրապետություն ժամանող պաշտոնական պատվիրակությունների ընդունելության հետ կապված ՝ Հայաստանի Հանրապետության պետական կառավարման մարմինների կողմից կատարվող ծախսերի մասին» թիվ 1036-Ն որոշմամբ սահմանված ծախսերի նվազագույն չափաքանակները:  

- Ընդհանուր  բնույթի  այլ  ծառայություններ (4239 հոդված)`   2.0 մլն. դրամ, որից 1.2 մլն դրամը նախատեսվում է նպատակաուղղել  ՊՊԳՎ շուրջ 12 միավոր ավտոմեքենայի լվացման ծառայությունների ձեռք բերման իսկ 0.8  մլն. դրամ`  ՊՊԳՎ 3 ստորաբաժանման նոր վարչական շենքեր տեղափոխության ժամանակ գույքի, այդ թվում  շների ճաղավանդակների բեռնման, բեռնաթափման և տեղակայման աշխատանքերի վճարման համար:


- Մասնագիտական ծառայություններ (4241 հոդված)`  0,5  մլն.  դրամ: Նախատեսվում է ՊՊԳՎ  առանձին ստորաբաժանումների անշարժ գույքի նկատմամբ սեփականության իրավունքի պետական գրանցման ծառայությունների արժեքը վճարելու համար:


- Շենքերի և կառույցների ընթացիկ նորոգում և պահպանում (4251 հոդված)`  31.1  մլն.դրամ:  Նախատեսվում է ՊՊԳՎ 23 ստորաբաժանման ընթացիկ նորոգման և պահպանման աշխատանքների  կատարման և այդ նպատակով շինանյութի ձեռք բերման համար:

-  Մեքենաների և սարքավորումների ընթացիկ նորոգում  և   պահպանում  (4252 հոդված)` 21,1  մլն. դրամ:  ՊՊԳՎ ավտոտրանսպորտային միջոցների մեծ մասը` շուրջ 70 %-ը 1990-2003 թթ.-ի արտադրության են, հետևաբար մեծ է դրանց ֆիզիկական մաշվածության աստիճանը: Նախատեսվող գումարց 9.7 մլն. դրամ նախատեսվում է հատկացնել տարածքային ստորաբաժանումներին տեղերում ընթացիկ նորոգման  աշխատանքները կազմակերպելու իսկ 11.4 մլն. դրամը` Երևանում և հարակից մարզերում ընթացիկ նորոգման աշխատանքները ավտովերանորոգման մասնագիտացված  կազմակերպությունների հետ պայմանագրային հիմունքներով իրականացնելու համար:

- Գրասենյակային նյութեր և հագուստ  (4261 հոդված)` 155,1 մլն.դրամ: Ներառում է ՊՊԳՎ և ենթակա բոլոր ստորաբաժանումների գրասենյակային նյութերի, պարագաների արժեքը` գումարով`  19.1 մլն. դրամ (1 ստորաբաժանմանը միջին հաշվով` 370.0 հազ. դրամ), ինչպես նաև ծառայողների համազգեստի ձեռք բերման ծախսերը, գումարով 136.0 մլն. դրամ:
Հարկ է նշել, որ համազգեստի ծախսը հաշվարկելիս  հաշվի է առնվել այն հանգամանքը, որ  վերջին 5 տարիներին ՀՀ Կառավարության  04.07.2012թ. թիվ  886 – Ն որոշմամբ հաստատված նորմաներով  ապահովվել է անձնակազմի  շուրջ 20% - ի համազգեստի պահանջարկը, իսկ 80%-ը բավարարվել է մասնակիորեն:  Նախատեսվող հատկացումներով  հնարավոր կլինի  նկատելիորեն բարելավել ՊՊԳՎ ծառայողների համազգեստով ապահովվածության վիճակը:


- Տրանսպորտային նյութեր (4264 հոդված)`   473,3  մլն. դրամ:  Տվյալ հոդվածով նախատեսվում է ՊՊԳՎ ստորաբաժանումների ավտոմոտոտրանսպորտային միջոցների  համար անհրաժեշտ պահեստամասեր (մարտկոցներ, անվադողեր, այլ պահեստամասեր, գումարով` 89.8 մլն. դրամ), ինչպես նաև հեղուկ վառելանյութ ձեռք բերելու` 383.5 մլն. դրամ ընդհանուր գումարով ծախսերը ֆինանսավորելու համար: Հաշվարկները կատարվել է  հիմք ընդունելով ՊՊԳՎ շահագործման մեջ գտնվող և ձեռք բերվելիք ավտոտրանսպորտային միջոցների թիվը և ՀՀ կառավարության 01.06.2005թ. թիվ 1001-Ն որոշմամբ հաստատված վազքի և վառելիքի ծախսի նորմաները, 2012թ.-ի միջին տարեկան գները: 

- Առողջապահական և լաբարատոր  նյութեր  (4266 հոդված)`  10,2  մլն. դրամ: Տվյալ հատկացումները նախատեսվում են ՊՊԳՎ հատուկ մասնագիտացված պահպանության վարչության հաշվեկշռում հաշվառվող 217 և տարվա ընթացքում ավելացվող շուրջ 33 միավոր  հովվաշների  դեղորայքի և վիրակապային նյութերի ձեռք բերման  նպատակով: Հաշվարկը կատարվել է պահանջվող դեղերի, նյութերի անհրաժեշտ  քանակի և շրջանակային համաձայնագրերով սահմանված գների հիման վրա: 

- Կենցաղային և հանրային սննդի նյութեր   (4267 հոդված)` 208, 5 մլն.դրամ: Տվյալ հոդվածով նախատեսվող հատկացումներում ներառվել է ՊՊԳՎ ստորաբաժանումների  կենցաղային, տնտեսական ապրանքները, նյութերը`  12.4 մլն. դրամ ընդհանուր գումարով (օճառ, ախտահանող ու մաքրող նյութեր, փոշիներ, վարդակներ, էլ.լամպեր, դռան փականներ և այլն), մեկ ստորաբաժանմանը տարեկան 0.2 հազ. դրամ միջին գումարի չափով, ինչպես նաև  ՊՊԳՎ հատուկ մասնագիտացված պահպանության վարչության շների կերի տարեկան ծախսը` 196.1 մլն. դրամ գումարով: Հաշվարկը կատարվել է  ՀՀ  ոստիկանության  պետի 2008թ-ի  հունիսի 25-ի թիվ 1216-Ա հրամանով հաստատված նորմաների և շրջանակային համաձայնագրերով կնքված պայմանագրերով սահմանված ապրանքատեսակների գների հիման վրա : Ըստ այդմ  մեկ շան մեկ օրվա  կերի ծախսը կազմում է 2431 դրամ, որը 92 դրամով պակաս է քան 2012թ.-ի նույն ցուցանիշը:


- Հատուկ նպատակային այլ նյութեր  (4269 հոդված)`  7,3 մլն.դրամ, որից  4,1 մլն. դրամ գումարը նախատեսվում է ՊՊԳՎ առանձին ստորաբաժանումների համար 10 միավոր  ծառայողական  և 9  միավոր  գազային  ատրճակակներ, 0.6 մլն. դրամը ծառայողական վկայականներ  և կադրերի անձնական գործեր, իսկ 2,6 մլն. դրամը ինտերնետային և համակարգչային ներքին ցանցի կառուցման և սպասարկման   FTP ցանցային մալուխներ ձեռք բերելու համար:

- Այլ ընթացիկ դրամաշնորհներ (4639 հոդված)` 8,0 մլն. դրամ գումարը նախատեսված է «Վահան» բարեգործական հիմնադրամին, որի շահառուներ են հանդիսանում ոստիկանության աշխատողները, ոստիկանության կենսաթոշակառուները և ոստիկանությունը,  ՀՀ  կառավարության 2011թ-ի ապրիլի  14-ի թիվ 380-Ն որոշմամբ նախատեսվող   ֆինանսական աջակցություն ցույց տալու համար:

- Այլ նպաստներ բյուջեից    (4729 հոդված)`  111, 7 մլն.  դրամ: Նախատեսվում է ՊՊԳՎ և ենթակա ստորաբաժանումների շուրջ 100 ծառայողի երկարամյա ծառայության կենսաթոշակի անցնելու դեպքում  տրվող միանվագ դրամական օգնության գումարները վճարեու համար (հիմքը` «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 30-րդ հոդվածը, ՀՀ Կառավարության 13.12.2007թ. թիվ 1554-Ն և  2009թ. փետրվարի 12 Թիվ 146-Ն  որոշումները):

- Պարտադիր վճարներ (4823 հոդված)`    0.3 մլն.  դրամ: Նախատեսվում է  դատական հայցադիմումների  պետական տուրքերը վճարելու համար: 


- Այլ ծախսեր  (4861 հոդված)`  0.3  մլն.  դրամ: Նախատեսվում  է ՊՊԳՎ  վարչական շենքի տարածքի կանաչապատման, հարդարման աշխատանքների կատարման համար: 
Կապիտալ ծախսերի գծով 206.9  մլն.դրամ հատկացումների հաշվին նախատեսվում է  ձեռք բերել.

-   պարեկապահակային ծառայության  9 միավոր ավտոտրանսպորտային  միջոց, 6.7 մլն. դրամ միջին գնով, գումարով 62.0 մլն. դրամ, ինչպես նաև 

- վարչական սարքեր և սարքավորումներ`  144,9 մլն. .դրամ ընդհանուր գումարով, որից 57.0 մլն դրամ նախատեսվում է ներդնել  ՊՊԳՎ Երևան քաղաքի պահպանության  բաժիններում գործող 1970-80 ական թվականների  արտադրության դիտավահանակները օբյեկտների կենտրոնացված պահպանության նոր համակարգով  փոխարինման ծրագրի իրագործման նպատակով  (տեխնիկական վերազինման  նշված ծրագրի ընդհանուր արժեքը կազմում է 146.0 մլն. դրամ): Բացի այդ, նախատեսվում է  փոխարինել 52 ստորաբաժանումներում    5 և ավելի  տարի  շահագործվող  63 միրավոր համակարգչային տեխնիկան, ձեռք բերել ՊՊԳՎ ստորաբաժանումների կենսագործունեությանը և  իրավախախտումների արագ արձագանքման արդյունավետության բարձրացմանն անհրաժեշտ, գնումների պլանում ներառված այլ  սարքեր և սարքավորումներ:
2)  ՀՀ ոստիկանության զորքեր.

ՀՀ կառավարության 2004թ.-ի ապրիլի 29-ի № 1008-Ն որոշման համաձայն  ՀՀ ոստիկանության կողմից պետական պահպանության ենթակա կարևորագույն նշանակության օբյեկտների թվում է նաև հայկական ատոմային էլեկտրակայանը (ՀԱԷԿ): ՀԱԷԿ-ի պետական պահպանությունը և անվտանգության ապահովումը  իրականացվում է ոստիկանության զորքերի հատուկ այդ նպատակով ստեղծված պահպանության գումարտակի ուժերով, պայմանագրային հիմունքներով:


ՀՀ կառավարության 20.12.2012թ.-ի № 1627-Ն որոշմամբ հաստատված պայմանագրային հիմունքներով  պահպանության և անվտանգության ապահովման ծառայությունների իրականացման տարեկան ծախսերի նորմատիվներին (նոր սակագներին) համապատասխան ՀԱԷԿ-ի պետական պահպանության և անվտանգության ապահովման վերակնքված  պայմանագրերով 2013թ.-ին նախատեսվում է հատկացնել 367,5 մլն. դրամ, որը նախորդ տարվա պայմանագրով սահմանված` 299,7 մլն. դրամը գերազանցում է  67,8 մլն. դրամ գումարով կամ  22.6 %-ով : Աճն ամբողջությամբ   վերագրվում է 2013թ.-ից զինծառայողների զինծառայության հետ կապված եկամուտները եկամտային հարկով  հարկման գծով ծախսերի ֆինանսավորմանը: 

Ոստիկանության զորքերի ՀԱԷԿ-ի պետական պահպանության և անվտանգության ապահովման գումարտակի ընթացիկ տարվա պահպանման ծախսերի նախահաշիվը կազմվել և հաստատման է ներկայացվում  արտաբյուջետային միջոցների վերոգրյալ մուտքերին համապատասխան`   367,5 մլն. դրամ տարեկան գումարով: Այն նախորդ տարվա` 2012թ.-ի պլանային ցուցանիշը գերազանցում է 51,7 մլն. դրամ գումարով կամ 16.4 %-ով իսկ ծախսերի փաստացի կատարողականը` 120,1 մլն. դրամ գումարով կամ 48.5 %-ով


Նշված հատկացումների 90.6 %-ը, 333.0 մլն. դրամ գումարով նախատեսվում է ընթացիկ (2012թ.-ին` 84.5 %) իսկ 9.4 %-ը, գումարով` 34,5 մլն. դրամ կապիտալ ծախսերի գծով (2012թ.-ին` 15.5 %) :


Ընթացիկ ծախսերի 75.1 %-ը, գումարով` 252.4. դրամ նախատեսվում է նպատակաուղղել զինծառայողների աշխատանքի վարձատրության և պարենի փոխհատուցման գծով  ծախսերի ֆինանսավորմանը, որից դրամական բավարարման և դրան հավասարեցված վճարումները` 236,6 մլն. դրամ, պարենի փոխհատուցման գումարները` 15,8 մլն. դրամ : 


Աշխատավարձի տարեկան ֆոնդի նախորդ տարվա նկատմամբ աճը  կազմում է  75,3 մլն. դրամ (46.6 %),  որից 58,5 մլն. դրամը կամ 77.7 %-ը եկամտային հարկի գումարնրն են իսկ 16,8 մլն. դրամը  կամ  22.3 %-ը, ծառայողների տարեկան միջին ցուցակային թվի նախատեսվող աճի գծով ծախսերի ֆինանսավորման  գումարները: 


Անփոփոխ է մնում գումարտակի զինծառայողներին (սպաներին, ենթասպաներին ) փաստացի վճարվող ամսական աշխատավարձերի չափերը : Ինչպես 2012թ.-ին այնպես էլ 2013թ.-ին գումարտակի զինծառայողների միջին ամսական աշխատավարձը կկազմի` 112.4 հազ. դրամ (սպաներ` 162.4 հազ. դրամ, ենթասպաներ` 103.5 հազ. դրամ):


Ոստիկանության զորքերի ՀԱԷԿ-ի պետական պահպանության և անվտանգության ապահովման գումարտակի զինծառայողների 2013թ.-ին նախատեսվող թվաքանակին և օրենսդրությամբ սահմանված չափաքանակին համապատասխան հաշվարկվել է նաև պարենի փոխհատուցման տարեկան` 15,8 մլն. դրամ գումարները :


Նախագծով այլ ընթացիկ ծախսերի գծով  նախատեսվում է  հատկացնել  80.5 մլն. դրամ, որից շենքերի, շինությունների ընթացիկ պահպանման և նորոգման  աշխատանքների կատարման համար` 33.9 մլն. դրամ  (42.1 %), ընթացիկ գործունեությանն անհրաժեշտ  ապրանքներ, նյութեր ձեռք բերելու համար 31,9 մլն. դրամ (38.5 % ) և ընթացիկ դրամաշնորհ`   11,5 մլն. դրամ (13.9 %), այլ նպաստներ բյուջեից    3.2 մլն.  դրամ (4.0 %): Նախատեսվում է 3 ծառայողի երկարամյա ծառայության կենսաթոշակի անցնելու դեպքում  տրվող միանվագ դրամական օգնության գումարները վճարեու համար: 

Ընթացիկ գործունեությանն անհրաժեշտ ապրանքների, նյութերի նպատակային հատկացումների հաշվին նախատեսվում է ձեռք բերել գրասենյակային նյութեր (քատրիջներ, թղթապանակներ, գրիչներ, մարկերներ և այլն)` 4,1 մլն. դրամ ընդհանուր գումարով,  հանդերձանք և դրա պարագաներ, տարբերանշաններ` 19,5 մլն. դրամ ընդհանուր գումարով,  հեղուկ վառելիք (բենզին), քսայուղեր և պահեստամասեր` 5,5 մլն. դրամ գումարով,  կենցաղային, տնտեսական նյութեր` 1,1 մլն. դրամ գումարով, սպորտային ապրանքներ, պարագաներ և նպատակային այլ նյութեր (ՀՀ դրոշ, զինանշան և այլն) ` ընդհանուր գումարով` 1,6 մլն. դրամ: 

Նախագծով նախատեսվում է ձեռք բերել  նաև` 34,5 մլն. դրամ  ընդհանուր գումարով  հիմնական միջոցներ, որից 5 հատ ավտոմոբիլ, միավորը` 5,7 մլն. դրամ գնով, գումարով` 28,5 մլն. դրամ, ինչպես նաև 6,0 մլն. դրամ ընդհանուր գումարով  վաշտերին անհրաժեշտ և գնումների պլանում ներառված  այլ հիմնական միջոցներ (համակարգիչներ, հեռուստացույցներ և այլն):

3) Պետական պահպանության և անվտանգության ապահովման ՀՀ ոստիկանության մյուս ստորաբաժանումների`  Երևանի մետրոպոլիտենի բաժինի, Երևան քաղաքի վարչության, քրեական հետախուզության գլխավոր վարչության համապատասխան ստորաբաժանման, հասարակական կարգի ապահովման վարչության անասնահամաճարակության դեմ պայքարի և կարանտին միջոցառումների անցկացման դասակի,   կողմից ՀՀ կառավարության 2005թ.-ի հուլիսի 14-ի N 1178-Ն որոշման հիման վրա պայմանագրային հիմունքներով իրականացվող պահպանության և անվտանգության ծառայությունների վճարներից ընդամենը  մուտքերը 2013թ.-ի համար արդեն իսկ կնքված պայմանագրերով կազմում են 670.7 մլն. դրամ, որը  179.8 մլն. դրամով կամ  36.6 %-ով ավելի է քան նախորդ տարվա մուտքերը: 
Արտաբյուջետային հաշվի 2013թ.-ի մուտքերը ըստ առանձին ստորաբաժանումների հետևյալն է.

· Ոստիկանության Երևանի մետրոպոլիտենի բաժին` 332.5 մլն. դրամ, որը նախորդ տարվա պայմանագրային գումարը գերազանցում է  110.7 մլն. դրամով կամ 49.9 %ով,

· Ոստիկանության Երևանի քաղաքային վարչություն` 280.4 մլն. դրամ, աճը նախորդ տարվա փաստացի մուտքերի նկատմամբ 41.9 մլն. դրամ կամ 17.6 %,

· Ոստիկանության հասարակական կարգի պահպանության ապահովման վարչության դասակ` 49.8 մլն. դրամ, աճը նախորդ տարվա պայմանագրային գումարի նկատմամբ` 9.7 մլն. դրամ կամ 24.1 %,

· Ոստիկանության քրեական հետախուզության գլխավոր վարչության բաժանմունք`  մոտ 8.0 մլն. դրամ, նախորդ տարվա հատկացումների չափով :  
Ոստիկանության վերը թվարկված ստորաբաժանումների 2013թ.-ի    արտաբյուջետային միջոցների ծախսերը, ներառյալ տարեսկզբի ազատ մնացորդը կազմում է 753.4  մլն. դրամ, որը 232.8  մլն. դրամով կամ  44.7 %-ով ավելի է, քան 2012թ.-ի փաստացի ծախսը:  

Ընդամենը նշված ծախսերի 91.7 %-ը, գումարով` 691.0 մլն. դրամը բաժին է ընկնում ընթացիկ, իսկ 8.3  %-ը, կամ 62.4 մլն. դրամը ոչ ‎ֆինանսական ակտիվների գծով (կապիտալ) ծախսերին:   

Ընթացիկ ծախսերի 93.4 %-ը, գումարով` 645.5 մլն. դրամ աշխատանքի վարձատրության միջոցներն են:  Տարբերությունը  գումարով` 45.5 մլն. դրամ բաժին է ընկնում նախահաշվի համապատասխան հոդվածներում արտացոլված գործունեության ապահովման  մյուս բոլոր ընթացիկ ծախսերին: 

Ընթացիկ
ծախսերը, ըստ տնտեսագիտական դասակարգման հոդվածների հաշվարկվել և նախատեսվել է հիմք ընդունելով օրենսդրությամբ սահմանված պահանջները: Մասնավորապես.

- Աշխատանքի վարձատրություն և դրան հավասարեցված միջոցներ (4111 հոդված). հաշվարկները կատարվել է «Եկամտային հարկի մասին» ՀՀ օրենքի, ՀՀ Կառավարության 2011թ. ապրիլի 21-ի թիվ 469-Ն, 2012թ. դեկտեմբերի     6-ի թիվ 1527-Ն և  դեկտեմբերի  20-ի  թիվ 1627- Ն  որոշումներով սահմանված  դրույքաչափերի, լրավճարների, հավելավճարների և պարգևավճարների չափերի  հիման վրա:  Նկատի է առնվել   նաև   հերթափոխությամբ ծառայության անցման կարգն ու պայմանները (այդ թվում տրամադրվող հանգստի ժամանակը) պահպանելու օրենսդրական պահանջները:
Պետք նշել, որ 2013թ.-ին ըստ էության անփոփոխ են մնում Ոստիկանության ստորաբաժանումների աշխատողներին փաստացի վճարվող ամսական անվանական աշխատավարձերի չափերը: Աշխատավարձի տարեկան ֆոնդի նախորդ տարվա նկատմամբ աճը  կազմում է  156.2 մլն. դրամ (33.6 %),  որից 120.7  մլն. դրամը կամ 77.3 %-ը եկամտային հարկի գումարնրն են իսկ 35.5 մլն. դրամը  կամ  22.7 %-ը, ծառայողների տարեկան միջին ցուցակային թվի նախատեսվող աճի գծով ծախսերի ֆինանսավորման  գումարները: 

Նախագծով այլ ընթացիկ ծախսերի գծով  նախատեսվում է  հատկացնել  45.5 մլն. դրամ, որից շարունակական ծախսերի գծով` 1.5 մլն. դրամ, ներքին գործուղումներ` 6.4 մլն. դրամ, շենքերի, շինությունների, մեքենա-սարքավորումների ընթացիկ պահպանման և նորոգման  աշխատանքների համար` 1.7 մլն. դրամ , ընթացիկ գործունեությանն անհրաժեշտ  ապրանքներ, նյութեր ձեռք բերելու համար 24.3 մլն. դրամ, ընթացիկ դրամաշնորհ`   0.5 մլն. դրամ և արձակաման նպաստների գծով` 11.1 մլն. դրամ 


Նախագծով նախատեսվում է ձեռք բերել  նաև` 62.4 մլն. դրամ  ընդհանուր գումարով  հիմնական միջոցներ, որից 2 հատ ավտոմոբիլ, միավորը` 6.9 մլն. դրամ  միջին գնով, գումարով` 13.9 մլն. դրամ, ինչպես նաև 48.5  մլն. դրամ ընդհանուր գումարով գնումների անվանացանկում ներառված վարչական սարքեր և սարքավորումներ: 

       ՀՀ   ոստիկանություն
